1. Dandin: Kavyadarsa, Paricchedas 1 & 2 (6th-7th century)

2. Bhamaha: Kavyalamkara (7th century)

3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

#<श्रुतमेकं यदन्यत्र स्मृतेरनुभवस्य वा  ।
हेतुतां प्रतिपद्ये काव्यलिङ्गं तदुच्यते  । । ऊक्स्स्_६.७  । ।>#

यत्र एकं वस्तु श्रुतं सद्वस्त्वन्तरं स्मारयति अनुभावयति वा तत्र काव्यलिङ्गं नामालङ्कारः  ।
पक्षधर्मत्वान्वयव्यतिरेकानुसरणगर्भतया यथा तार्किकप्रसिद्धा हेतवो लोकप्रसिद्धवस्तुविषयत्वेनोपनिबध्यमाना वैरस्यमावहन्ति न तथा काव्येहेतुः अतिशयेन सर्वेषां जनानां योसौ हृदयसंवादीसरसः पदार्थस्तन्निष्ठतया उपनिबध्यमानत्वात् ।
अतः काव्यलिङ्गमिति काव्यग्रहणमुपात्तं  ।
न खलु तच्छास्त्रलिङ्गं किं तर्हि काव्यलिङ्गमिति काव्यग्रहणेन प्रतिपाद्यते  ।
ननु काव्यग्रहणेन कथं काव्यस्य सरसपदार्थनिष्ठतोपदर्श्यते  ।
काव्यस्य सरसत्वात् ।
काव्यं खलु गुणसंस्कृतशब्दार्थशरीरत्वात्सरसमेव भवति, न तु नीरसं  ।
तथाहि---गुणाः काव्यस्य माधुर्यौजःप्रसादलक्षणाः  ।
तत्र माधुर्यमाह्लादकत्वम्, ओजो गाढता, प्रसादस्त्वव्यवधानेन
रसाभिव्यक्त्यनुगुणता  ।
तदेतेषां त्रयाणां गुणानां मध्यात्प्रसादस्य प्राधान्यं  ।
माधुर्यौजसोस्तु तत्तद्रसाभिव्यक्त्यानुगुण्येन तारतम्येनावस्थितयोः प्रसाद एव सोपयोगता  ।
एवं च तत्र तद्रसानुगुण्येन माधुर्यौजोभ्यां तारतम्येनावस्थिताभ्यां उपकृतो योऽसौ प्रसादात्मा रसानामव्यवधानेन प्रतीतिहेतुर्गुणस्तदुपेतशब्दार्थशरीरत्वेन काव्यस्यावस्थानात्सरसतैव भवति, न तु नीरसता  ।
यद्येवमिदानीं गुणैरेव कृतकृत्यत्वात्काव्यस्यालङ्काराणां तत्र निरुपयोगता प्राप्नोति  ।
नैवं गुणाहितशोभे काव्ये अलङ्काराणां शोभातशयविधायित्वाल्लौकिकालङ्कारवत् ।
यथाहि लौकिकानामलङ्काराणां गुणसंस्कृते युवतिवपुषि निबध्यमानानामलङ्कारता एवं काव्यालङ्काराणामपि द्रष्टव्यं  ।
ननु निर्गुणेऽपि काव्ये अलङ्काराणां गुणवच्छोभाविधायित्वं कस्मान्नेष्यते  ।
अपरदृष्टत्वात् ।
न खलु निर्गुणे काव्ये निबध्यमानानामलङ्काराणां जरद्योषिदलङ्कारवच्छोभाविधायित्वं दृश्यते  ।
तथाहि----
जरद्योषित्यलङ्कारां निबध्यमाना न तस्याः शोभां हीयते  ।
तथाहि---जरद्योषित्यलङ्कारा निबध्यमाना न तस्याः शोभां कुर्वन्ति, प्रत्युत तस्यां निबध्यमानानां तेषामात्मीयमेव सौभाग्यं हीयते  ।
तथा काव्यालङ्काराणामपि निर्गुणे काव्ये निबध्यमानानां काव्यशोभाहेतुत्वाभावः स्वशोभाहानिश्च भवति  ।
यदवोचद्भट्टवामनः---"युवतेरिव रूपमङ्ग काव्यं स्वदते शुद्धगुणं तदप्यतीव  ।
विहितप्रणयं निरन्तराभिः सदलङ्कारविकल्पकल्पनाभिः  । ।
यदि भवति वचश्च्युतं गुणेभ्यो वपुरिव यौवनवन्ध्यमङ्गनायाः  ।
अपि जनदयतानि दुर्भगत्वं नियतमलङ्करणानि संश्रयन्ते  । ।
"इति  ।
अङ्गशब्द इष्टामन्त्रणे  ।
शुद्धगुणत्वात्स्वदमानं सदलङ्कारविकल्पकल्पनाभिर्विहितपरिचयमतिशयेन स्वदते इति संबन्धः  ।
अत एवालङ्काराणऽमनित्यता  ।
गुणरहितं हि काव्यमकाव्यमेव भवति, न त्वलङ्काररहितं  ।
अलङ्काराणां गुणोरहितं हि काव्यमकाव्यमेव भवति, न तवलङ्काररहितं  ।
अलङ्काराणां गुणोपजनितशोभे काव्ये शोभातिशयविधायित्वात् ।
तदुक्तम्----
"काव्यशोभायाः कर्तारो धर्मा गुणाः  ।
तदतिशयहेतवस्त्वलङ्काराः  ।
पूर्वे नित्याः  ।
"इति  ।
पूर्वे इति गुणा इत्यर्थः  ।
लक्ष्ये च अलङ्काररहितमपि केवलगुणसंस्क्रियमाणशब्दार्थशरीरं काव्यं दृश्यते, यथा अमरुकस्य कवेरनिबद्धशृङ्गाररसस्यन्दी श्लोकः---"कथमपि कृतप्रत्यापत्तौ प्रिये स्खलितोत्तरे विरहकृशया कृत्वा व्याजप्रकल्पतमश्रुतं  ।
असहनसखीश्रोत्रप्राप्तिप्रमादससंभ्रमं विवलितदृशा शून्ये गेहे समुच्छ्वसितं ततः  । ।
"इति  ।
न खल्वत्रार्थलङ्कारः कश्चित्परिदृश्यते  ।
अथ माधुर्यौजोभ्यां परिबृंहतस्य प्रसादस्य विद्यमानत्वात्काव्यरूपता  ।
ननु चात्रापि ईर्ष्याविप्रलम्भविरहविप्रलम्भशृङ्गाराभ्यां स्वतिरोधानेनोपकृतः संभोगशृङ्गारो नायिकानिष्ठो निबद्धस्तद्योगाच्च रसवत्त्वमलं भविष्यति  ।
तथाहिऽकथमपि कृतप्रत्यापत्तौ प्रियेऽइत्यत्र भागे विरहविप्रलम्भपूर्वकः प्रियतमचित्तसांमुख्यात्मा संभोगशृङ्गारः सूचितः  ।
स्स्वलितोत्तर इति तु संजातगोत्रस्खलितत्वात्प्रेयसो नायिकाया ईर्ष्याविप्रलम्भशृंगारो निबद्धः  ।
पुनश्च विरहकृशयेत्यादिभिस्त्रिभिः पादैरवहित्थेन भावेन नायिकाधारमीर्ष्या विप्रलम्भशृङ्गारं प्रच्छाद्य संभोगशृङ्गारेण चित्तोल्लाससूचितेन वाक्यार्थसमाप्तिः कृता  ।
तथा हि---विरहकृशेत्यादिना पादेन नायिकागतो मन्युरवच्छाद्योपदर्शितः  ।
असहनसखीत्यादिना तु गोत्रस्खलितस्य सखीश्रोत्रप्राप्तिं विरहविप्रलम्भकारणत्वेनाशङ्क्य दृष्टिपरावृत्त्या सखीजनशून्ये गृहे परिदृष्टे यत्तन्नयकया समुल्लसितं तदुपनिबन्धात्संभोगशृङ्गारेण वाक्यार्थो निर्वाहितः  ।
तदेवमत्र संभोगस्य वप्रलम्भवाधेन लब्धपदबन्धस्योपनिबन्धाद्रसवत्त्वमलङ्कारः  ।
तत्कथमत्र निरलङ्कारतोक्ता  ।
उच्यते  ।
न खलु काव्यस्य रसानां वालङ्कार्यालङ्कारभावः, किन्तु आत्मशरीरभावः  ।
रसा हि कावयस्यात्मत्वेन अवस्थिताः, शब्दार्थौ च शरीररूपतया  ।
यथा ह्यात्माधिष्ठितं शरीरं जीवतीति व्यपदिश्यते तथा रसाधिष्ठितस्य काव्यस्य जीवद्रूपतया व्यपदेशः क्रियते  ।
तस्माद्रसानां काव्यशरीरभूतशब्दार्थविषयतयात्मत्वेनावस्थानं, नत्वलङ्कारतया  ।
रसाभिव्यक्तिश्च यथायोगं माधुर्यौजोभ्यां तारतम्येनावस्थिताभ्यामुपबृंहितो योऽसौ प्रसादात्मा गुणस्तेन क्रियते  ।
अतोऽत्र विप्रलम्भशृङ्गारोपकृतस्य संभोगशृङ्गारस्य सगुणकाव्यात्मत्वेनावस्थानं, न तु काव्यं प्रति अलङ्कारतयेति युक्तमिदमुक्तं निरलङ्कारमपि काव्यं सगुणं दृश्यते इति  ।
एवं रसान्तरेषु भावेषु रसभावाभासेषु तत्प्रशमेषु च वाच्यं  ।
तदाहुः---"रसाद्यधिष्ठितं काव्यं जीवद्रूपतया यतः  ।
कथ्यते तद्रसादीनां काव्यात्मत्वं व्यवस्थितं  । ।
"इति  ।
यत्तु रसादीनां पूर्वमलङ्कारत्वमुक्तं तदेवंविधभेदाविवक्षया  ।
तदेवं गुणसंस्कृतशब्दार्थशरीरत्वात्सरसमेव काव्यं  ।
यद्येवं गुणशून्यत्वान्नीरसे
व्याकरणादौ भरतादौ च काव्यव्यपदेशो न प्राप्तः  ।
ततश्च "वृत्तदेवादिचरितशंसि चोत्पीद्यवस्तु च  ।
कलाशास्त्राश्रयं चेति चतुर्धा भिद्यते पुनः  । ।
"इति भामहोदितं विरुध्यते, अत्र हि कलाश्रयशब्देन भरताद्यभिहितं  ।
शास्त्राश्रयशब्देन च व्याकरणादि  ।
अतो वक्तव्यमेतत्कथं तत्र काव्यव्यपदेशः इति  ।
उच्यते  ।
मुख्यया तावद्वृत्त्या गुणसंस्कृतशब्दार्थशरीरमेव काव्यं  ।
गुणरहितशब्दार्थशरीरे तु क्वायमात्रे काव्यशब्दस्य काव्यसादृश्यादुपचारात्प्रयोगो भविष्यति  ।
उक्तं च---"काव्यशब्दोऽयं गुणालङ्कारसंस्कृतयोः शब्दार्थयोर्वर्ते, भक्त्या तु शब्दार्थमात्रवचनोऽत्र गृह्ते"इति  ।
भक्त्येति उपचारेणेत्यर्थः  ।
तदेवं गुणसंस्कृतशब्दार्थशरीरत्वात्काव्यस्य सरसत्वमिति  ।
तद्विशिष्टं काव्यलिङ्गं
सरसपदार्थनिष्ठमेव भवतिष न तु नीरसवस्तुमात्रनिष्ठं शास्त्रलिङ्गवदित्युपपन्नं  ।
तार्किकाणां च हेतुव्यापारे द्वैविध्यं  ।
केचित्खलु तार्कका व्याप्तिग्रहणकाले यदनुभूतं व्यापकं वह्न्यादिवस्तु धूमादेर्व्याप्यस्य तत्स्मरणमात्रे धूमादिहेतुदर्शनप्रबुद्धसंस्काराणां पुरुषाणां हेतुव्यापारं मन्यन्ते  ।
अपरे तु वह्न्यादीनां पर्वतादिधर्मविशेषसंबन्धस्य पूर्वमगृहीतस्य धूमादिहेतुव्यापारसामर्थ्येन इदानीमेव अवसेयत्वाल्लिङ्गसामर्थ्याल्लिङ्ग्यनुभवस्यैव उत्पत्तिमाहुः  ।
तदिदमुक्तं स्मृतेरनुभवस्य वेति  ।
5. Anandavardhana: Dhvanyaloka (820-890)

6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

8. Kuntaka: Vakroktijivita, with auto-commentary (950-1050)

9. Mammata: Kavyaprakasa (11th century)

#<... काव्यलिङ्गं हेतोर्वाक्यपदार्थता   । । कारिका ११४  । ।>#

वाक्यार्थता यथा
     {वपुःप्रादुर्भावादनुमितमिदं जन्मनि पुरा
          पुरारे न प्रायः क्वचिदपि भवन्तं प्रणतवान् ।
     नमन्मुक्तः संप्रत्यहमतनुरग्रेऽप्यनतिभाङ्
          महेश क्षन्तव्यं तदिदमपराधद्वयमपि  । ।५०१ । ।}

                    %<(Sउभाषितरत्नाकर ३६)>%

अनेकपदार्थता यथा
     {प्रणयिसखी सलीलपरिहासरसाधिगतैर्
          ललितशिरीषपुष्पहननैरपि ताम्यति यत् ।
     वपुषि वधाय तत्र तव शस्त्रमुपक्षिपतः
          पततु शिरस्यकाण्डयमदण्ड इवैष भुजः  । ।५०२ । ।}

                    %<(भवभूतिऽसंआलतीमाधव ५.३१)>%

एकपदार्थता यथा
     {भस्मोद्धूलन भद्रमस्तु भवते रुद्राक्षमाले शुभं
          हा सोपानपरंपरां गिरिसुताकान्तालयालङ्कृतिं  ।
     अद्याराधनतोषितेन विभुना युष्मत्सपर्यासुखा-
          लोकोच्छेदिनि मोक्षनामनि महामोहे निधीयामहे  । ।५०३ । ।}

                    %<(ङोविन्दठक्कुरऽस्काव्यप्रदीप)>%

एषु अपराधद्वये पूर्वापरजन्मनोरनमनं भुजपाते शस्त्रोपक्षेपः महामोहे सुखावलोकोच्छेदित्वं च यथाक्रममुक्तरूपो हेतुः  ।
10. Mammata: Kavyaprakasa [Karikavali]

काव्यलिङ्गं हेतोर्वाक्यपदार्थता   । । ११४  । ।
11. Vamanacarya Ramabhatta Jhalakikar’s Balabodhini commentary

#<काव्यलिङ्गं हेतोर्वाक्यपदार्थता  । ।११४ । ।>#

वाक्यार्थता यथा वपुःप्रादुर्भावादनुमितमिदं जन्मनि पुरा पुरारे न प्रायः क्वचिदपि भवन्तं प्रणतवान् ।
नमन्मुक्तः संप्रत्यहमतनुरग्रेऽप्यनतिभाक्महेश क्षन्तव्यं तदिदमपराधद्वयमपि  । । ५०१  । ।
अनेकपदार्थता यथा प्रणयिसखीसलीलपरिहासरसाधिगतै- र्ललितशिरीषपुष्पहननैरपि ताम्यति यत् ।
वपुषि वधाय तत्र तव शस्त्रमुपक्षिपतः पततु शिरस्यकाण्डयमदण्ड इवैष भुजः  । । ५०२  । ।
एकपदार्थता यथा भस्मोद्धूलन भद्रमस्तु भवते रुद्राक्षमाले शुभं हा सोपानपरंपरां गिरिसुताकान्तालयालंकृतिं  ।
अद्याराधनतोषितेन विभुना युष्मत्सपर्यासुखा- लोकोच्छेदिनि मोक्षनामनि महामोहे निधीयामहे  । । ५०३  । ।
एषु, अपराधद्वये पूर्वापरजन्मनोरनमनं भुजपाते शस्त्रोपक्षेपः, महामोहे सुखावलोकोच्छेदित्वं च यथाक्रममुक्तरूपो हेतुः  । ।
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

#<हेतोर्वाक्यपदार्थत्वे काव्यलिङ्गं  । । ऱुआस्स्_५७  । ।>#

19. Jayaratha’s Vimarsini ((1150-1200 AD)

यदुक्तम्- 
श्रुतमेकं यदन्यत्र स्मृतेरनुभवस्य वा  ।
हेतुतां प्रतिपद्येत काव्यलिङ्गं तदुच्यते  । ।
इति  । ।
इह पुनर्गम्यगमकभावादनुभूयमानस्मर्यमाणव्यवहारोऽपि विशिष्यत इति पृथगलङ्कारतयैतदुक्तं  ।
एतदुसंहरन्नन्यदवतारयति-तदेत इत्यादि  ।
एत इत्युपमाद्याश्चत्वारोऽलङ्काराः  ।
20. Vidyacakravartin’s Samjivani

#<हेतोर्वाक्यपदार्थत्वे काव्यलिङ्गं  । । ऱुआस्स्_५७  । ।>#

वाक्यार्थपदार्थरूपहेतौ द्विधा काव्यलिङ्गं  ।
व्याचष्टे-यत्र हेतुरिति  ।
तर्कवैलक्षण्यं दर्शयति-न ह्यत्रेति  ।
अनुपाधिकः सम्बन्धो व्यात्पिः  ।
हेतोः पक्षेऽवस्थितिः पक्षधर्मता  ।
उपसंहारो निगमनं  ।
आदिशब्दादुपनयादिः  ।
वाक्यार्थत्वे विशेषमाह-वाक्यार्थगत्येति  ।
अनेन हेतुत्वस्य शाब्दत्वनियम उक्तः  ।
आर्थत्वे विशेषमाह-वाक्यार्थगत्येति  ।
अनेन हेतुत्वस्य शाब्दत्वनियम उक्तः  ।
अर्थत्वे अर्थान्तरन्यास प्रात्पिः इत्याह-अनयथेति  ।
अर्थान्तरन्यासे हि अर्थात्प्रकृत समर्थनम्, इह तु शब्दत इति विभागः  ।
यत्त्वन्नेत्रेति  ।
नेत्र रुचिसमानरुच इन्दीवरस्य सलिले निमज्जनम्, मुखच्छ्रायानुकारिणः शशिनो मेघैश्छ्रादनं, गमनानुकारिगतीनां हंसानां पलायनं चेति वाक्यार्थत्रयमेकवाक्यतापन्नायां सादृश्यविनोदाक्षान्तौ हेतुः  ।
मृग्य इति  ।
दर्भनिर्व्यपेक्षत्वलोचनव्यापारणे पदार्थो संबोधने हेतुः  ।
उभयत्र योजयति- पूर्वत्रेत्यादि  ।
अत्र वाक्यार्थपदार्थयोरेकैकहेतुत्वेनोदाजिहीर्षुराह-एवमेकेति  ।
मनीषिता इति  ।
अत्र तपोनिवारणे गृहेष्वपेक्षितदेवतासद्भावो वाक्यार्थो हेतुः  ।
यद्विस्मयेति  ।
अत्रानन्द मन्दत्वे विस्मयस्तिमितत्वं पदार्थो हेतुः  ।
योजयति-पूर्वत्रेत्यादि  ।
काव्यलिङ्गत्व तु हेतुत्वेनोक्तिर्वाक्यपदार्थयोः  ।
नायमर्थान्तरन्यासो हेतोःशाब्दत्वसंश्रयात् । ।
21. Jayadeva [alias Piyusavarsa]: Candraloka (1200 AD)

स्यात्काव्यलिङ्गं वागर्थो नूतनार्थसमर्थकः   ।
जितोऽसि मन्द कन्दर्प मच्चित्तेऽस्ति त्रिलोचनः   । । ५.३८  । ।
22. Visvanatha kaviraja: Sahityadarpana ) (1384 AD)

#<हेतोर्वाक्यपदार्थत्वे काव्यलिङ्गं निगद्यते  । । सूत्र १०.६२  । ।>#

तत्र वाक्यार्थता यथा--
"यत्त्वन्नेत्रसमानकान्ति सलिले मग्नं तदिन्दीवरं मेघैरन्तरितः प्रिये ! तव मुखच्छायानुकारी शशी  ।
येऽपि त्वद्रमनानुकारिगतयस्ते राजहंसा गता- स्त्वत्सादृश्यविनोदमात्रमपि मे दैवेन न क्षम्यते"  । ।
अत्र चतुर्थपादे पादत्रयवाक्यानि हेतवः  ।
पदार्थता यथा मम--
"त्वद्वजिराजिनिर्धूतधूलीपटलपङ्किलां  ।
न धत्ते शिरसा गङ्गां भूरिभारभिया हरः"  । ।
अत्र द्वितीयार्धे प्रथमार्धमेकपदं हेतुः  ।
अनेकपदं यथा मम--
"पश्यन्त्यसंख्यपथगां त्वद्दानजलवाहिनीं  ।
देव ! त्रिपथगात्मानं गोपयत्युग्रमूर्धनि"  । ।
इह केचिद्वाक्यार्थगतेन काव्यलिङ्गेनैव गतार्थतया कार्यकारणभावेर्ऽथान्तरन्यासं नाद्रियन्ते  ।
तदयुक्तम्, तथा ह्यत्र हेतुस्त्रिधा भवति--ज्ञापको निष्पादकः समर्थकश्चेति  ।
तत्र ज्ञापकोऽनुमानस्य विषयः, निष्पादकः काव्यलिङ्गस्य, समर्थकोर्ऽथान्तरन्यासस्य, इति पृथगेव कार्यकारणभावेर्ऽथान्तरन्यासः काव्यलिङ्गीत् ।
तथाहि--"यत्त्वन्नेत्र-" इत्यादौ चतुर्थपादवाक्यम्, अन्यथा साकाङ्क्षतयासमञ्जसमेव स्यातिति पादत्रयगतवाक्यं निष्पादकत्वेनापेक्षते  ।
"सहसा विदधीत-" इत्यादौ तु--
"परापकारनिरतैदुर्जनैः सह सङ्गतिः  ।
वदामि भवतस्तत्त्वं न विधेया कदाचन"  । ।
इत्यादिवदुपदेशमात्रेणापि निराकाङ्क्षतया स्वतोऽपि गतार्थं सहसा विधानाभावं सम्पद्वरणं सोपपत्तिकमेव करोतीति पृथगेव कार्यकारणभावेर्ऽथान्तरन्यासः काव्यलिङ्गात् ।
"न धत्ते शिरसा गङ्गां भूरिभारभिया हरः  ।
त्वद्वाजिराजिनिर्धूतधूलिभिः पङ्किला हि सा"  । ।
इत्यत्र हिशब्दोपादानेन पङ्किलत्वादितिवद्धेतुत्वस्य स्फुटतया नायमलङ्कारः, वैचित्र्यस्यैवालङ्कारत्वात् ।
23. Mahesvarabhatta’s Vijnapriya and 24. Anantadasa’s Locana (1400)

#<हेतोर्वाक्यपदार्थत्वे काव्यलिङ्गं निगद्यते  । । साहित्यदर्पण १०.६२  । ।>#

     ************* टीका *************
     #<विज्ञप्रियाः>#

     (वि, च) काव्यलिङ्गालङ्कारमाह---क्रियाकारकभावेन समाप्तत्वे वाक्यं, असमाप्तत्वे पदं  ।
     अयमेव हेत्वलङ्कारः काव्यहेतुश्चोत्यते  ।
     ********** टीका संपूर्णा **********
तत्र वाक्यार्थता यथा--
"यत्त्वन्नेत्रसमानकान्ति सलिले मग्नं तदिन्दीवरं मेघैरन्तरितः प्रिये ! तव मुखच्छायानुकारी शशी  ।
येऽपि त्वद्रमनानुकारिगतयस्ते राजहंसा गता- स्त्वत्सादृश्यविनोदमात्रमपि मे दैवेन न क्षम्यते"  । ।
अत्र चतुर्थपादे पादत्रयवाक्यानि हेतवः  ।
     ************* टीका *************
     #<विज्ञप्रियाः>#

     (वि, छ) यत्त्वन्नेत्रेति  ।
     वर्षासु भावनोपनीतां रावणोपहृतां सीतां सम्बोध्य रामस्येयमुक्तिः  ।
     हे प्रिये ! त्वत्सादृश्येनार्थाद्दृश्यमानेन यो विनोदस्तन्मात्रमपि मे दैवेन न क्षम्यते  ।
     ननु नीलोत्पलचन्द्रहंसगतिषु त्वन्नेत्रमुखसादृश्यानि विलोक्यन्तामित्यत आह  ।
     यत्त्वन्नेत्रेति  ।
     वर्षाकालंवशात्नीलोत्पलं जलमग्नं, चन्द्रो मेघान्तरितः, राजहंसाश्च मानसं गता इत्यर्थः  ।
     पादत्रयवाक्यानीति  ।
     वाक्यत्रयस्यैव क्रियाकारकभावेन समाप्तत्वाद्हेतव इत्यत्र हेत्वर्थका इत्यर्थः  ।
     ********** टीका संपूर्णा **********
पदार्थता यथा मम--
"त्वद्वजिराजिनिर्धूतधूलीपटलपङ्किलां  ।
न धत्ते शिरसा गङ्गां भूरिभारभिया हरः"  । ।
अत्र द्वितीयार्धे प्रथमार्धमेकपदं हेतुः  ।
     ************* टीका *************
     #<विज्ञप्रियाः>#

     (वि, ज) त्वद्वाजीति  ।
     निर्द्धूत उद्धूतः  ।
     न धत्ते इत्युत्प्रेक्षितं  ।
     एकपदमिति  ।
     पङ्किलामित्यन्तं क्रियानन्वयेनासमाप्त्या समासेन चैकपदमित्यर्थः  ।
     ********** टीका संपूर्णा **********
अनेकपदं यथा मम--
"पश्यन्त्यसंख्यपथगां त्वद्दानजलवाहिनीं  ।
देव ! त्रिपथगात्मानं गोपयत्युग्रमूर्धनि"  । ।
     ************* टीका *************
     #<विज्ञप्रियाः>#

     (वि, झ) पश्यन्त्यसंख्येति  ।
     अत्रापि गोपायतीत्युत्प्रेक्षितं  ।
     अत्र पश्यन्तीत्यसंख्यपथ्गामिति त्वद्दानजलवाहिनीमिति च पदादेव क्रियानन्वयेनासमाप्तत्वात्पथत्रयगमनापेक्षया असंख्यापथगमनोक्तर्षेण तद्दर्शनं गोपनहेतुः  ।
     ********** टीका संपूर्णा **********
इह केचिद्वाक्यार्थगतेन काव्यलिङ्गेनैव गतार्थतया कार्यकारणभावेर्ऽथान्तरन्यासं नाद्रियन्ते  ।
तदयुक्तम्, तथा ह्यत्र हेतुस्त्रिधा भवति--ज्ञापको निष्पादकः समर्थकश्चेति  ।
तत्र ज्ञापकोऽनुमानस्य विषयः, निष्पादकः काव्यलिङ्गस्य, समर्थकोर्ऽथान्तरन्यासस्य, इति पृथगेव कार्यकारणभावेर्ऽथान्तरन्यासः काव्यलिङ्गात् ।
     ************* टीका *************
     #<विज्ञप्रियाः>#

     (वि, ञ) काव्यप्रकाशकृदभिप्रेतार्थमाह---इह केचिदिति  ।
     वाक्यार्थगतेनेति  ।
     कार्यकरणसमर्थेन यान्युदाहरणानि दर्शितानि तत्र हेतूनां वाक्यार्थमात्रगतत्वाज्ज्ञापकोऽनुमानस्य विषय इति  ।
     इदं तु काव्यप्रकाशकृद्विषयविभागमनादृत्यैव लिखितं तन्मते हि प्रश्रस्यैव ज्ञापको हेतुर्न हेत्वलङ्कारः, तत्रोत्तरालङ्कारेणाघ्रातत्वात् ।
     अन्यत्र तु जनको ज्ञापकश्च हेतुर्हेत्वलङ्कार एव  ।
     अत एव--- "भस्मोद्धूलन भद्रमस्तु भवते रुद्राक्षमाले शुभं हा सोपानपरम्परां गिरिसुताकान्तालयालङ्कृतिं  ।
     अद्याराधनतोषितेन विभुना युष्मत्सपर्यासुखा- ल्लोकोच्छेदिनि मोक्षनामनि महामोहे निधीयामहे"  । ।
     इति श्लोके सुखालोकच्छेदित्वं मोक्षस्य महामोहत्वे हेतुरित्युक्त्या हेत्वलङ्कारोदाहरणतया उदाहृतं  ।
     तत्र मोक्षस्य महामोहताया अलीकत्वेन सुखालोकच्छेदित्वस्य जनकहेतुत्वासम्भवेन ज्ञापकहेतुत्वादेव  ।
     अनुमानं तु साध्यसाधनयोरेकधर्मिगतत्वेन निर्देशे सति हेतोर्हेतुत्वेन निर्देशे सत्येव  ।
     इह तु सुखालोकाच्छेदिनीत्यनेन हेतोरेव निर्देशो नतु हेतुत्वेन  ।
     भवताप्यनुमानोदाहरणतया वक्ष्यमाणेषु श्लोकेषु हेतूनां हेतुत्वेनैव निर्देशात्नहि "पर्वातो वह्निमान्धूमात्ऽ इत्युक्तेऽनुमानं  ।
     तस्माद्ज्ञापकहेतुमात्रं नानुमानालङ्कारस्य विषयः, किन्तु दर्शितहेतुरेव  ।
     अतो ज्ञापकहेतुमात्रस्यानुमानस्यानुमानत्वमुक्तमित्युक्तं  ।
     निष्पादकः काव्यलिङ्गस्येति  ।
     इदमपि "भस्मोद्धूलनेऽ त्यादौ न सम्भवतीत्यवधेयं  ।
     त्वद्वाजिराजीत्यत्र पश्यन्त्यसंख्येत्यत्र च हेतोर्निष्पादकत्वासम्भवादुत्प्रेक्षा  ।
     ********** टीका संपूर्णा **********
तथाहि--"यत्त्वन्नेत्र-" इत्यादौ चतुर्थपादवाक्यम्, अन्यथा साकाङ्क्षतयासमञ्जसमेव स्यातिति पादत्रयगतवाक्यं निष्पादकत्वेनापेक्षते  ।
     ************* टीका *************
     #<विज्ञप्रियाः>#

     (वि, ट) यत्त्वन्नैत्रसमानकान्तीत्युक्तहेत्वलङ्कारोदाहरणे दैवाक्षमां प्रति नीलोत्पलादीनां सलिलमग्नत्वादेर्जनकहेतुत्वासम्भवात्कष्टसृष्ट्या जनकत्वमुपपादयितुमाह  ।
     तथाहि "यत्त्वन्नेत्रेतिऽ चतुर्थपादवाक्यं दैवाक्षमाबोधकम्, अन्यथा यत्त्वन्नेत्रेत्यादिहेत्वनुपादानेऽसमञ्जसं हेत्वाकाङ्क्षासत्त्वेनानिवृत्ताकाङ्क्षं  ।
     पादत्रयवाक्यमित्यत्र वाक्यार्थमित्यर्थः  ।
     निष्पादकत्वेन निराकाङ्क्षबोधविशिष्टतया दैवाक्षमानिष्पादकत्वेन  ।
     तथा च ईदृशबोधविषयतारूपविशेषणांशनिष्पादकत्वेन सविशेषणन्यायाद्विशेष्टनिष्पादकत्वमित्युक्तं  ।
     इदं न रुचिरमुक्तं  ।
     ज्ञापकांशविषयताजनकत्वेन तद्विषयजनकत्वस्वीकारेऽनुमानालङ्कारे प्र)ज्ञापकालङ्कारे च तदापत्तेः  ।
     तस्मादीदृशकष्टसृष्टिमनादृत्य काव्यप्रकाशकृता कार्यकारणसमर्थनेर्ऽथान्तरन्यासोऽनादृतः  ।
     स एव ज्यायान् ।
     ********** टीका संपूर्णा **********
"सहसा विदधीत-" इत्यादौ तु--
"परापकारनिरतैदुर्जनैः सह सङ्गतिः  ।
वदामि भवतस्तत्त्वं न विधेया कदाचन"  । ।
इत्यादिवदुपदेशमात्रेणापि निराकाङ्क्षतया स्वतोऽपि गतार्थं सहसा विधानाभावं सम्पद्वरणं सोपपत्तिकमेव करोतीति पृथगेव कार्यकारणभावेर्ऽथान्तरन्यासः काव्यलिङ्गात् ।
     ************* टीका *************
     #<विज्ञप्रियाः>#

     (वि, ठ) नन्वेवं "सहसा विदधीतेऽ त्यादावपि "वृणते हिऽ इत्यादिपदार्धं विना पूर्वार्धवाक्यं साकाङ्क्षमित्यत उक्तरित्या तत्रापि काव्यलिङ्गमेव स्यान्नार्थन्तरन्यास इत्यर्थः  ।
     तत्र तादृशाकाङ्क्षा नास्तीत्याह---सहसेत्यादि  ।
     उपदेशमात्रेणापि निराकाङ्क्षतया वृणते हि इत्यादावाकाङ्क्षाराहित्येनापि गतार्थं चरितार्थमित्यतः सहसा विधानाभावं कर्मभूतं सम्पद्वरणं कर्त्तृ सोपपतिकमेव कुरुते  ।
     ननु आकाङ्क्षाबलाद्धेतुर्भवतीत्यर्थः  ।
     तत्रोपदेशताया दृष्टन्तमाह---परापकारनिरतैरिति  ।
     तत्र "न विधेयेऽ ति कृत्यप्रत्ययादिनात्रापि "विदधीतेऽ त्यत्र विधिप्रत्ययादुपदेशप्रतीतिरित्यर्थः  ।
     परापकारेत्यादौ समर्थनीयानिर्देशात्नास्त्येव तत्रार्थान्तरन्यास इति विशेषः  ।
     इदं त्ववधेयम्--सहसेत्यादावुपदेशरूपत्वेन चरितार्थत्वान्मा भवतु तद्धेत्वलङ्कारः  ।
     पृथ्वि स्थिरा भवेत्यादौ सिद्धे स्थैर्ये उपदेशसम्भवात्कार्मुकज्याततीकरणं हेतुमपेक्षते एवेति तत्र हेत्वलङ्कारप्रसक्तिर्दुर्वारैव  ।
     ********** टीका संपूर्णा **********
"न धत्ते शिरसा गङ्गां भूरिभारभिया हरः  ।
त्वद्वाजिराजिनिर्धूतधूलिभिः पङ्किला हि सा"  । ।
इत्यत्र हिशब्दोपादानेन पङ्किलत्वादितिवद्धेतुत्वस्य स्फुटतया नायमलङ्कारः, वैचित्र्यस्यैवालङ्कारत्वात् ।
     ************* टीका *************
     #<विज्ञप्रियाः>#

     (वि, ड) यत्र जनकहेतोर्हेतुत्वेनैव निर्देशस्तत्र वैचित्र्याभावान्न हेत्वलङ्कार इत्याह--नि धत्त इत्यादि  ।
     अत्र "हि" शब्दोहेतुताबोधक इत्याह---हि शब्द इति  ।
     #<लोचनाः>#

     (लो, ऐ) अत्र हेतुस्त्रिधा भवति, त्रैविध्येन अलङ्कारणां विषयविभागस्थापनात्कथं त्रिधेत्याह  ।
     ज्ञापकः सिद्धत्वेनैवानिर्दिष्टस्याप्रतीतस्य प्रत्यायकः  ।
     यत्र साध्यसाधकत्वाकारेण हेतुमतोर्निर्देशः, यथा "यत्र पतत्यबलाना" मित्यादौ शरापातेन मदनधावनस्यानिष्पादकः साकाङ्क्षत्वेन सिद्धस्य साधकः  ।
     यथा---सहसा विदधीत न क्रियामित्यादौ  ।
     अन्यथा यत्त्वन्नेत्र इत्यादि पादत्रयं विनासमञ्जसं स्यात्तदैवास्य विरहिणो नायिकासादृश्यविनोदासहत्वस्य स्वतोऽप्रतीतेः  ।
     स्वतोऽपि समर्थकत्वाद्वाक्याभावेऽपीत्यर्थः  ।
     गतार्थं--यत्त्वन्नेत्रेत्यादिवैलक्षण्येन निराकाङ्क्षताया प्रतीताभिधेयं  ।
     उक्तमेव द्रढयति---पृथगेवेति  ।
     स्फुटतयाभिधेयविषयतया, वैचित्र्यस्यालौकिकविच्छित्तेः  ।
     इदञ्च काव्यलिङ्गस्य हेतुर्वैचितर्यावहनेन न निवर्त्तत इति काव्यलिङ्गाख्यमलङ्करणं  ।
     ********** टीका संपूर्णा **********
25. Visvesvara Kavicandra: Camatkaracandrika (1400)

26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

३३. काव्यलिङ्गम्
॥ कारिका २८२ ॥
पदवाक्यार्थता हेतों काव्यलिङ्गं प्रकीर्त्यते ॥
पदार्थता वाक्यार्थता च । पदार्थता च द्विधा—एकपदार्थतानेकपदार्थता चेति । क्रमेणोदाहरणानि—

संसारालर्कदंष्ट्रातं पापाशीविषदंशतम् ।
कृष्णनाम्नि महामन्त्रे सति मा भैष्ट साधवम् ॥८.१२७॥
अपारकरुणाम्बुधौ स्मरणमात्रसानुग्रहे
विधिप्रभृतिपामरावधिसमानसम्भावने ।
तवाहमिति जल्पतामखिलकामकल्पद्रुमे
हरौ निहितमानसास्त्यजत देहबन्धं जनाम् ॥८.१२८॥
वाक्यार्थता, यथा—

वपुम्स्थिया ज्ञातं कपटरहितं प्रेम नहि मे
सति प्रेम्णि प्रायो न भवति वियोगं प्रणयिनोम् ।
अतं प्रेम्णोऽकीर्तिप्रकटननिमित्ता मम जनिं 
कथं नु श्रोतश्च दयित इति भूयो हरिवचम् ॥८.१२९॥
34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

39. Alankara adhyaya agni purana

40. Bharata – nATyashAstra

41. Bhatti – rAvaNavadham

